
14
№47 (1852)

2022 жыл

маусым
сейсенбі

апталығы• Қалалық қоғамдық-саяси әлеуметтік-
ақпараттық тарихи-танымдық газет •

E-mail: akmeshit.kz@mail.ru

Газет 
1994 жылдың 15 сәуірінен 

бастап шығады

Аялаймын сені, Қызылорда!

сұхбат

2 бетте

толғандырған тақырып

билік

– Темірлан, сұхбатымызды алғаш саяхатқа шыққан 
адам нені ескеру қажеттігінен бастасақ...

– Жарайды. Саяхат та ең әуелі сақтық жайы маңызды. 
Мәселен, саяхатты аяқтап артқа қайту жолын қарастырып, 
алдын ала ұшаққа билет сатып алу қажет. Әрі артқа қайтуды 
қарастырмай, билетті тақап алсаң, әдетте бағасы өте қымбат 
болады. Тағы бір ескере кететін жайт, адам денсаулығы. 
медициналық сақтандыруды міндетті түрде алу керек.

– Саяхатқа ақшаны қайдан аласыз?
– Мен қағаз бастыру жұмысымен айналысамын. Негізгі 

қаржы содан түседі.
– Саяхатқа шыққанда бір елге тіке барып, тіке 

қайтасыз ба әлде жолай өзге де мемлекеттерге аялдайсыз 
ба?

– Ол енді жол қалай түсетініне байланысты. Былтыр 4 
мемлекетті бір деммен аралап шықтым. Оның әуелгісі – 
Бали Индонезия. Содан соң Вьетнамға, сосын Тайландқа, 
одан әрі Үндістанға ат басын бұрдым. Ақшаның ыңғайы 
келсе, бір шыққанда қатар қатар жатқан бірнеше елге соғып, 

жақсы контент жасап алуға тырысамын. Көбіне елдегі 
ахуалға және қаржыма байланысты бір ғана елге барамын. 
Мәселен, бүгінде Моңғолия елінде қазақтар орналасқан 
Баян-Өлгий аймағында жүрмін. Жуырда елге қайтамын.

Кейде бір мынадай жайттар болады. Мәселен, алыс 
мемлекет болса, Қазақстаннан ол жаққа тілекей рейс 

болмаса, басқа мемлекетте аялдау арқылы ұшуға тура 
келеді.Кейбір уақытта белгілі бір мемлекетке тікелей рейс 
болғанның өзінде, билет бағасы аса қымбатқа түсетіндіктен, 
айналып басқа мемлекет арқылы ұшу арзан болуы мүмкін. 
Осылай бірнеше елге соғатын да кездерім болады.

– Он жылдан астам уақыт 
бұрын балабақшалар санының 
жыл дам өсуін ынталандыру үшін 
лицензиялаудан, кейін мемлекеттік 
бақылаудан, мониторингтен және 
олардың қызметін реттеуден бас 
тарту туралы шешім қабылданды. 
Нәтижесінде жекеменшік бала-
бақшалар саны күрт артып, 3 жас-
тан 6 жасқа дейінгі балалар бірден 
99 процентке дейін қамтылды. 
Әрине, бұл – жақсы нәтиже. 
Алайда балабақшалар санын кө-
бейтуге мүмкіндік болса да, сапа 
мәселесі өзекті болып қала береді. 
Балабақшалардың жартысы тех-
никалық және санитарлық та-
лаптарға сай келмейтін ғима-
раттарда, білікті мамандарсыз 
және қауіпті жағдайларда 
ашылған. Мұндай фактілер 
жеткілікті, – деді  ҚР Оқу-ағарту 
министрі А.Аймағамбетов.

Бала өмірі Бейқамдықты көтермейді

Референдум ел тарихындағы маңызды белес болды 
және ұлтымыздың шынайы өзгерістерге деген дайындығы 
мен ұйымшылдығын көрсетті. Бұл туралы Президент 
Қасым-Жомарт Тоқаев Қазақстан халқына үндеуінде 
айтты. «Референдум еліміздің тарихындағы маңызды 
белес болды. Ұлтымыздың шынайы өзгерістерге деген 
дайындығы мен ұйымшылдығын көрсетті. Дауыс беруге 
азаматтарымыздың белсенді қатысуы қоғамымыздың 
кемелдігі мен жауапкершілігін білдіреді. Сайлау учаскесіне 
келіп, елімізді жаңғырту бастамасын қолдағандардың 
бәріне алғыс айтамын. Сіздер нағыз патриотизмнің 
үлгісін көрсетіп, Қазақстанның дәйекті дамуына зор үлес 
қостыңыздар», − деп Мемлекет басшысы референдумға 
қатысқан азаматтарға алғысын білдірді.

Жаңа Қазақстанды құру уақыт күттірмейтін мәселе 
екені анық. Елдегі саяси өзгерістер қазір қарқынды түрде 
басталып кетті. Қазақстанда жаңа аймақтар құрылып, 
олардың алғашқы әкімдері де сайланды. Жаңадан құрылған 
Ұлытау, Абай мен Жетісу облыстарын алғаш болып 
басқаратын аймақ басшылары тағайындалды. 

Тарқатып айтсақ, Семейде Президент Әкімшілігінің 
басшысы Мұрат Нұртілеу Абай облысының барлық 
деңгейдегі мәслихаттарының жиналысына қатысты. 
Ол депутаттарға Абай облысының әкімі лауазымына 
үміткер ретінде Нұрлан Уранхаев пен Асхат Смаиловты 
қарастыру жөніндегі Мемлекет басшысының хатын оқып 
берді. Ашық дауыс беру нәтижесінде 25 депутат Асхат 
Смаловты қолдаса, 89 депутат Нұрлан Уранхаевқа дауыс 
берген. Осылайша, алғаш рет депутаттар облыс әкімін 
тағайындауға дауыс берген сайлауда Абай облысының 
әкімі болып, Нұрлан Тельманұлы тағайындалды.

Ал Жетісу аймағын басқару құқығы бұған дейін 
Парламент Сенатының депутаты болған Бейбіт Исабаевқа 
берілді. Ұлытау облысының әкімі міндеті бүгінге дейін 
мәдениет және спорт министрінің штаттан тыс кеңесшісі, 
ҚР Ұлттық мұрағатындағы «Архив-2025» ғылыми-
әдістемелік орталығының жетекшісі қызметтерін атқарған 
Берік Әбдіғалиұлына жүктелді. Сонымен қатар осы кезге 
дейін Алматы облысының әкімі болғанҚанат Бозымбаев 
басқа қызметке ауысуына байланысты облыс әкімі болып 
Марат Сұлтанғазиев тағайындалды.

Одан бөлек Президент жарлығымен ҚР Білім және 
ғылым министрлігі екіге бөлініп, Оқу-ағарту министрлігі 
мен Ғылым және жоғары білім министрлігі құрылды. 
Қазақстан Республикасының мемлекеттік басқару 
жүйесін одан әрі жетілдіру жөніндегі шаралар туралы 
Қазақстан Республикасы Конституциясының 44-бабының 
3 тармақшасына сәйкес мемлекеттік басқару жүйесін 
жаңғырту және тиімділігін арттыру мақсатында министрлік 
екіге бөлінді.

Президент Жарлығы бойынша Асхат Аймағамбетов 
Оқу-ағарту министрі болып тағайындалды. Ғылым және 
жоғары білім министрі лауазымына Саясат Нұрбек 
тағайындалды. 

А.БІРКЕНОВ

Қазақстан Республикасының 
Конституциясына өзгертулер мен 

толықтыруларды енгізу туралы референдумды 
ел тұрғындарының басым бөлігі қолдады. Ел 

қамы мен ертеңін ойлаған әр азамат мемлекет 
тарихындағы маңызды өзгеріске дауыс беріп, 

өз азаматтық позициясын білдірді. Нәтижесінде 
Жаңа Қазақстан құрудағы негізгі жоспар, Ата 

заңға енгізілетін өзгерістерді халық мақұлдады.

ЖаҢа қаЗақСтаН: 
СөЗдеН іСке көштік

Жақында бір жайсыз әңгіме 
естідім. Ауылдағы алыс ағайынның 
баласы қыз алып қашыпты. Жігіт
тің әлгі қызбен сөзі бар көрі неді. 
Жүргендеріне де жарты жылға 
жуықтаған. Қызды алып келген 
соң абырдабыр тойға дайындық 
басталып кетсе керек. Ізін суытпай 
қуғыншылар да келген. Біраз уа
қыттан соң жастардың отау тігуіне 
рұқсат берілмей, той болмай қа
лыпты. Бірақ оған әлгінде келген 
қуғыншылардың түк қатысы жоқ. 
Той болады деп жиналған жақын
жуық пен ауыл қариялары қыздың 
тегін сұраса келгенде жеті атаға 
дейінгі жақындығы болған...

жаһанға құмартқан жиһанкез
Бүгінде әлемді аралап, саяхат жасап, 

керемет дүниелерді халыққа ұсынып жүрген 
жандар бар. Соның бірі – қазақстандық 

Темірлан Мұқашев. Ол бізге небәрі алты 
айда төрт елді  қалай аралағанын айтып, 

қандай әсер алғанын баян етті. Әрі саяхатқа 
шыққанда ақшаны қалай үнемдеу керектігі 

туралы лайфхактарымен бөлісті. Соның бәрін 
оқырманға сұхбат арқылы ұсынып отырмыз. 

Бүгінде барлық  атаана баласының балабақшадағы 
қауіпсіздігіне алаңдайды. Әсіресе, кәсіпке негізделген 
жекеменшік балабақшадағы бүгінгі ахуал көпті елең 

еткізіп, жанжақты талқылануда. Соңғы кезде әлеуметтік 
желілерге тәрбиешілердің балаға қол көтеруі, тасымалдау, 

ас мәзірі мен басқа да келеңсіз жағдайлар 
жиі орын алуда. Өкініштісі де осы.

3 бетте

ӘлҚиССА... 
Адамзат баласы әуелде жаратылғаннан 

сөз арқылы тәрбиеленіп, жетілді. Оның 
киесін ұғынып, қадірін бойына сіңірді. 
«Жақсы сөз – жан азығы» деп осындайда 
айтылса керек-ті. Осы сөз арқылы өзімізді 
де, өзгені де түзету үшін не істемек керек? 
Оны қайдан, кімнен алмақ жөн? Ендеше 
мен айтайын! Сіз іздеген ізгі ой мен көркем 
сөз баспасөз бетінде. Жалпы мерзімді 

басылымның міндеті – оқырманға ойлы 
мақала ұсыну. Мұны біздің тірі жәдігеріміз 
десе де болады. Кешегі қазақ даласының 
ділмарлары мен шешен тілді шайырлардың 
шежіре дастаны, ақын, батырларымыздың 
архив на масы, тарихи құнды дүниелері 
газет бетінде үздіксіз жарияланып тұрады. 
«Газет – халықтың көзі, құлағы һәм 
тілі» деп айдар таққан ұлт ұстазы Ахмет 
Байтұрсынұлының жалынды сөзі бар. 
Халыққа қажетті дүниелерді дер кезінде 

ұсынып отыру – ұтымды әрекет. Бұл – ең 
алдымен оқырманның олжасы. 

Қазір қоғамда баспасөзге байланысты 
түр лі пікірлер айтылып жүр. Әлеуметтік 
желі де отырғандардың көбі ненің ақ, ненің 
қара екенін зерделей бермейді. Сөйте тұра 
мәселенің байыбына бармай, сын жазуға 
келгенде алдына жан салмайды. Бүгінгідей 
технология дамыған заманда ақпарат ағыны 
толастар емес. Оның рас-өтірігін айыру тіптен 
қиын дап кеткен сыңайлы. Өйткені әлеуметтік 

желідегілердің кейбірі мәселенің мәнісін зерт-
теместен жалпақ жұртқа жариялап жатады. 
Тіпті кейбір жазбаларда біреудің намысына 
тиетін сөздер жүреді. Оны қадағалап отырған 
ешкім жоқ. Сол интернетке түскен жаңалық 
әрі кетсе бірнеше күн оқылар, не бір апта, 
бір ай қаралар, содан соң ғайып болады, 
яки болмаса қызығушылық төмендейді. Ал 
газетке жазылған мақала қанша қолдан өтіп, 
ақпараттың шынайылығына көз жеткізіп 
барып жарияланады.

газет ОқУ Да 
мӘДениет
Жалпы адамзат тарихында жазу өнері ерте замандардан 

басталған деген дерек айтылады. Ал ақын 
Шаһизада Әбдікәрімов «Журналистика – ежелгі жанр» 

болуы мүмкін дейді. Ойланып көрсең осы сөздердің 
астарында үлкен мән жатқан секілді. Сөз дегеннен шығады. 

Сөз – құдірет иесі. Сөз сүйектен өтеді. Ал сол сүбелі сөздер 
ойдың тұнығынан құралады. Асан қайғы бабамыздың 

«Таза мінсіз асыл сөз, ой түбінде жатады... Ой түбінде жатқан 
сөз, шер толқытса шығады» дейтіні сондықтан болар. 

Тазалық. Үйінің, тұратын жерінің таза болғанын 
кез келген адам қалайды. Тазалық – адамға керемет 
көңілкүй сыйлайтыны белгілі. Мәселен, қала 
ішінде кетіп бара жатып, жанжағыңа қараған кезде 
мұнтаздай таза болса керемет емес пе?! Ал қоқыс 
жатқанын көрсеңіз, көңіліңіз әпсәтте бұзылады. 
Осы тұрғыда тазалықшы болып қызмет атқаратын 
кісілердің еңбегі зор. Таңертең жұмысқа келе 
жатқаннан көшенің қоқысы жиналып, тазарғанын 
байқаймын. Кейде «олар сонда жұмысты нешеде 
бастайды?, Нағыз еңбек сол кісілердікі ғой»  – деген ой 
жетегінде жүремін.  Күн ауғанда да, тіпті көлеңкенің 
өзі сая болмайтын аптапты жазда тынымсыз еңбектен 
бас алмайтын тазалықшы еңбегі өлшеусіз. Әр істің 
қырсырын маманы білетіні сөзсіз. Тазалықшылар 
еңбегін жазу үшін олармен жай сөйлескеннен гөрі бір 
күнді қала тазалығына арнағанды жөн көрдік.

Журналист басқа 
мамандықта

«қала таЗалыҒы – 
БіЗдіҢ міНдет»

Ақмешіт АптАлығы

Қандай қоғам болсын оны адами 
құндылықтармен түзетуге болатындығын және 
оған әркімнің де өз үлесін қоса алатындығын 
да дәлелдеп берді. Өздеріңізге белгілі, ислам 
келместен бұрын жансыз пұтты тәңір көрген 
араб жарты аралы надандықтың ең сорақысын 
бастарынан кешірді. Азғындық белең алып, 
адамгершілік құндылықтар аяқ астында тап-
талды. Соның салдарынан қоғамдағы әлсіз 
топтар – кедейлер, жоқ-жітіктер, аналар мен 
қыз балалар, сәбилер зардабын шекті. Ол ананы 
ардақтау, қыз баланы құрметтеу деген санадан 
мүлдем жойылған дәуір болатын. Адам айтса 
нанғысыз әрекеттер сол кездегі қоғам үшін жан 
түршігерлік жағдайларға әкеліп соқты.

Әйтсе де Алла мұндай азған қоғамды нұрға 
бөлеу үшін соңғы пайғамбарды сол қауымның 
арасынан шығарып, күллі әлемге тұлға етіп 
қалыптастырды. Пайғамбарымыз (с.ғ.с.) алғаш 
уахи түскен жылдары насихат жұмыстарын 
жасырын жүргізген болатын. Кейін келе Алла 
тарапынан ашық жүргізу бұйырылды. «Жақын 
туыстарыңды ескерт» деген аят түскеннен кейін 
пайғамбарымыз (с.ғ.с.) өзінің аталас, рулас 
ағайындарын исламға еркін шақыра бастады. 
Әлгі аят Алладан уахи етілгеннен кейін Алла 
Елшісі (с.ғ.с.) Сафа тауының үстіне шығып 
жиналғандарға: «Ей, Абдулмұтталиб әулеті, 
Фиһр әулеті, Луә әулеті! Егер де мына таудың 
арғы жағында жау әскері сендерге шапқалы тұр 
десем, маған сенер ме едіңдер?» – деп жар салды. 
Сонда жиналғандар: «Әрине, сенеміз. Бүгінге 
дейін сен ешбір жалған сөз айтқан емессің», – 
десті. Пайғамбарымыз (с.ғ.с.) көркем мінезімен 
надандық құрсауындағы Мекке халқын 
мойындатып, оларға өнеге көрсете білді. 

Иә, Пайғамбарымыз (с.ғ.с.) пайғамбарлық кел-
генге дейінгі қырық жыл өмірінде адамгершілік 

қасиеттің қоғамға әкелер пайдасын дәлелдеді. 
Ел арасында «шыншыл» деген мағынадағы 
«Мұхаммадул-әмин» лақап есімімен танылды. 
Тіпті, Алла Елшісі (с.ғ.с.) сахабаларына: «Мен 
жер бетіне көркем мінезді кемеліне келтіру үшін 
жіберілдім», – деген де болатын. 

Қандай қоғам болсын абыройы асқақтап, 
онда берекелі ғұмыр кешу үшін әрбір жекелеген 
адамның өзіндік үлесі қалыптасуы тиіс. 
Осы арқылы да қоғамның өзіндік мәдениеті 
қалыптасады. Кей адамдар «Менің қоғамға 
керегім не?» деуі де мүмкін. Жекелеген 
адамның арсыз әрекеті бір жанұяның абыройын 
түсіргені секілді, сол қоғам үшін де едәуір 
зиян шектіреді. «Тәрбиесіз берілген білім – 
адамзаттың қас жауы», – дейді Әл-Фараби 
бабамыз. Шынтуайтында, тәрбиенің жекелеген 
тұлғадан бастап, қоғам үшін пайдасы орасан. 

Дін – тәрбиенің құралы. Дін қай жерге ұяласа, 
тыныштық пен береке сол жерден көрініс берері 
ақиқат. Өкініштісі, тәлім-тәрбиені бірыңғай 
ығыстырып, құр діни білімге ден қойған жан-
дардың қоғамға тигізген зардабын көріп те 
келеміз. Әсіресе имандылық жолына бәзбір 
ағымдардың жетегімен келген бауырлар әдеп 
дегеннен мүлдем мақұрым қалып, тар ілімнің 
шеңберінде қоғам ішін ала тайдай бүлдіріп, 
түзеудің орнына бұзумен әлек. Бұл дегеніміз 
пайғамбар әкелген таза дінге жағылар күйе болып 
табылады. Асылында, дініміз ислам тәрбиеге, 
адамгершілікке, имандылыққа насихаттары 
сөз сіз. Пайғамбар серігі болған сахабалар 
жанында жүргенде дауыс көтеріп сөйлеуден, 

артық қимыл мен бос әрекет жасаудан барынша 
сақтанып, көркем мінездің аясында дінді үйрене 
білді. Осылай сахабалар айнала қоғамына пайда 
әкеліп, арсыз дүниелердің жойылуына жұмыс 
жасады. 

Адамның иманын және имани құндылықта-
рын арттыратын нәрсе ол – көркем мінез.  
Көркем мінез дегеніміз – адам өз қалауымен 
қоғамда жақсы қарым-қатынасымен өнеге 
болып, жамандықтардан бойын аулақ ұстауы, 
Алла және адамдардың алдындағы ақыларына 
асқан жауапкершілікпен қарауы, құрметтеуі. Бір 
адам Алла Елшісіне (с.ғ.с.) келіп көркем мінез 
жайында сұрайды. Сонда Пайғамбарымыз (с.ғ.с.) 
оған: «Ағраф» сүресіндегі: «(Мұхаммед с.ғ.с.) 
кешірім жолын ұста және оларға туралықты 

әмір ет», – деген 199-аятын оқып, оған былай 
дейді: «Көркем мінез – қатынасты үзген адаммен 
байланысты орнату, сенен қызғанып бермеген 
адамға сенің беруің және саған зұлымдық қылған 
адамға кешірімді болуың».  Тағы бір хабарда: 
«Дін дегеніміз не?» – деп сұрай келген кісіге 
Алла Елшісі (с.ғ.с.): «Көркем мінез», – деп деген 
екен. Енді адам баласы Алла Елшісі (с.ғ.с.) айтқан 
көркем мінезге қалай қол жеткізбек?! Әрине, 
ең алдымен мұны сахаба өмірінен біле аламыз. 
Олар тал бойы көркем болған Пайғамбарымызды 
(с.ғ.с.) өздеріне өнеге етіп, асыл қасиеттерінен 
үнемі ғибрат алды. Себебі пайғамбарымыз (с.ғ.с.): 
«Адам өз досының дінінде. Кіммен достық 
құрғандарыңа мән беріңдер!», – деп айтқан-ды. 

Халқымызда «Досыңды көрсет, сенің 
кім екеніңді айтайын» деген сөз де осыны 
меңзесе керек. Иә, адам жанын азғындататын 
тәкәппарлық, менмендік, қызғаншақтық секілді 
басқа да дерттерден сақтанып, қайта көңілін нұр-
ландыратын мейірім, кішіпейілділік, қамқорлық 
сынды мінездерді меңгеру үшін жақсы дос 
таңдау қажет. Өйткені, қателеспейтін пенде 
жоқ. Ал қателестің екен, тура жолға шақырып, 
адамгершілікке үндейтін шынайы дос әрі дұрыс 
орта болуы керек. Пайғамбар (с.ғ.с.)  Мекке 
қаласынан Мәдина шаһарына қоныс аударған 

жандарды яғни, мұһажирлер мен ансарларды 
бір-біріне ажырамас дос, жанашыр бауыр ете 
білді. Міне, осылайша мұсылман үмметін 
қалыптастырып, ислам тарихында жақсы бір 
қоғам қалыптастырды. 

Күнделікті жай айнаға қарағанда өзімізді 
түзеп, бағатынымыз бар. Түр-әлпетіміз бен 
киімімізде кемшілігіміз болса, қарап отырып 
реттейміз. Міне, сол секілді мұсылман мұсыл-
манның рухани айнасы. Бір мұсылман бауырына 
қараған сәтте оның бойынан бір кемшілік көрер 
болса, «бұл нәрсе менде де болуы мүмкін» деп 
өз-өзін көркем мінезділікке тәрбиелеуі тиіс. 
Ал, Пайғамбарымыз (с.ғ.с.): «Мұсылман – 
мұсылманның айнасы. Өзгенің кемшілігін өзінің 
бойынан көреді», – деп айтқан. Ілім қақпасы 

атанған хазіреті Әли (р.а.): «Ең алдымен өз 
нәпсіңе, сосын барып өзге адамдарға насихат ет!» 
десе, Имам Шафиғи: «Өзіңе қатты, өзгеге жұмсақ 
бол!» – деп өнегелі сөз қалдырған. 

Адам өмірде тетігін тауып, өзіне, жанұясына 
және барша адамзатқа пайдасын тигізіп, қоғамнан 
өз орнын табу үшін тәрбиеге баулу керек. 
Себебі жүрегінде иманы, ар-ұяты бар мұсылман 
ешқашан өзге жандар үшін тілімен де, ісімен 
де зиян тигізбесі хақ. Өйткені дүниеде жасаған 
жақсы-жаман іс-амалына ақыретте жауап 
бере тіндігінен қорқады. Сондай-ақ жасаған 
жақсылығының бақытқа, ал жамандығының 
зиянға себепкер екендігін жадында ұстайды. 
Саңлақ сахабаның бірі Мұғаз бин Жәбәл былай 
дейді: «Йеменге басшылық қызметіне кетейін 
деп, үзеңгіге аяғымды қойған сәтте Алла 
Елшісі (с.ғ.с.): «Ей, Мұғаз! Адамдармен қарым-
қатынаста жақсы көркем мінезді бол!», – деп 
маған соңғы өсиетін айтты. Шынында, басшыға 
да, қосшыға да керек қасиет – көркем мінезділік. 
Ол адамның арын сақтап, абыройын асқақтата 
түсетін дүниесі болып табылады. 

Қай қоғамды биік шыңға сүйрейтін нәрсе әрбір 
адамның өз алдындағы жауапкершілігін сезінуі. 
Сол үшін күнделікті пенде өзін тәрбиелеп, өзгеге 
жаманшылығын тигізбеу үшін дұға-тілекте де 

жүргені дұрыс. Мәселен, Алла Елшісі (с.ғ.с.) 
намазды бастамай тұрып, Жаратқанға былай дұға 
ететін болған: «Иә, Алла! Мені ең көркем мінезге 
бағытта. Сенен басқасы мені жақсы мінезге бастай 
алмайды. Менен жиіркенетін мінезді алыс қыл. 
Бұл істі Сенен басқа ешкім орындай алмайды». 
Сондай-ақ Пайғамбарымыз (с.ғ.с.): «Аллаһым! 
Бейнемді қандай әдемі етіп жаратқаның секілді, 
мінезімді де сондай көркем ете гөр!» - деп дұға 
еткен. Сахабалар пайғамбарымыздан қандай 
амал көрсе, оны іске асыратын. Сондай ардақты 
сахабаның бірі Әбу Дәрда (р.а.) түнде тұрып 
пайғамбарымыз (с.ғ.с.) секілді: «Аллаһым! 
Бейнемді қандай әдемі етіп жаратқаның секілді, 
мінезімді де көркем ете гөр!» – деп таңға дейін 
дұғасын жалғастырды. Таң атқаннан кейін о 

кісінің:«Иә, Әбу Дәрда! Бүкіл түнгі дұғаң және 
қажетіңнің барлығы көркем мінез жайында 
сұраумен болды ғой. Неге сонша таңға дейін дұға 
еттің?» – деп сұрайды. Оған Әбу Дәрда: «Ей, 
Умму Дәрда! Бір мұсылман құл мінезін әдемілей-
әдемілей, онымен ғұмыр кешетін болса, көркем 
мінезі оны жәннатқа жетелейді. Егер мінезін 
жаман етіп, онымен тіршілік жасар болса, оның 
жаман мінезі жәһаннамға итермелейді», – деп 
себебін мысалдай жеткізген екен.

Қазір қит етсе заманды кінәлау әдетке ай-
налды. Бүкіл қоғамда болып жатқан жағымсыз 
әрекеттің баршасын үйіп-төгіп алтын уақытқа 
жаба салғымыз келеді. Әйтсе де, адамның аз-
ғындалып, қоғамның бұзылуын заманмен ұш-
тастыруға тағы болмас. Заманды жақсарту, ын-
тымағы артқан берекелі қоғам қалыптастыру 
жекелеген әрбір адамның іс-әрекетімен тығыз 
байланысты. «Сәлем түзелмей, әлем түзелмейді» 
демекші, адамдардың бір-біріне деген ықылас 
ниеті мен пейілі дұрыс болса, бір-бірінің адам-
гершілік құндылығын сыйласа, жақсы қоғам 
сонда ғана қалыптаспақ.   

Қайырбек ОТЫЗБАЕВ, 
облыстық «Ақмешіт Сырдария»
орталық мешітінің наиб имамы

жақсы қОғам қаЙтсе қалыПтасаДы?

Бірде адамзаттың ардақтысы, сүйікті пайғамбарымыз Мұхаммед (с.ғ.с.) 
сахабаларымен отырған сәтінде: «Мен үшін сүйіктілерің және қиямет күні маған ең 
жақын болатындарың  жайында хабар берейін бе?» – деді. Олар да: «иә, Алланың 
Елшісі! Бізге хабар беріңізші», – деді. Сонда пайғамбарымыз (с.ғ.с.): «Қиямет күні маған 
ең жақын болатындарыңыз әдебі ең көркем мінезділерің», – деп айтты. Ал жаратқан 
Алла былай дейді: «Шын мәнінде сен әлбетте ұлы мінезге иесің» («Қалам» сүресі, 4аят). 
Шынында пайғамбарымыз (с.ғ.с.) адамзат баласы үшін ең үлгілі жан. Үлгіні сөзбен 
емес, жүрістұрысымен, күнделікті оң ісәрекетімен көрсете білді.

ЖАҚСЫ гАЗЕТ 
ШЫғАРу ҮШІН 

НЕ ІСТЕу КЕРЕК? 
Қазақстан Журналистер академия-

сының академигі, Қазақстанның 
Құрметті журналисі, ҚР Парламент 
Сенатының депутаты Нұртөре 
Жүсіпке хабарласып, баспасөздің 
бүгіні мен болашағы жайлы пікірін 
біліп, «Жақсы газет шығару үшін не 
істеу керек?» деген сауал бойынша 
ойын сұрадық. 

– Журналистің басты мақсаты – 
қоғамдық ойды жан-жақты қаузап, 
оқырманға ойлы мақала жеткізуді 
ойластыру. Бір тақырып қозғағанда әр 
саланың мамандарын сөйлету керек. 
Мәселен, қалалық газет қала ішіндегі ең 
өзекті дегендерді жазу қажет. Міне, ол 
сонда сұранысқа ие болады.  Сондықтан 
журналист дайындықпен жазуы керек. 
Сол тақырыпқа орайластырып жанама, 
тікелей, нақты пікірлерді жинақтап жазу 
журналистің қолтаңбасын қалыптас-
тырады. Журналистік шеберлік – бұл 
бөлек ғылым. Қазіргі кезеңге қарап 
отырсақ журналистік шеберлікті мойын-
дай бермейтін сияқты. Жанрлар си-
патын баспасөз бетінде көбейту керек. 
Балаларға арналған бұрыш ашу қажет. 
Әлеуметтік сауалнама жүргізу керек. 
Кешкілік бір мезгіл ардагерлер есік 
алдарында отырады. Міне, солар кезінде 
елдің өсіп өркендеуі жолында еңбек еткен 
сала ардагерлері. Солардың ойын біліп, 
суретімен шығарсаң келесіде өздері 
барып саған жазылады. Қазір ел ішінде 
орын алып жатқан күнделікті ақпаратты 
газетке шығарып ұтпайсың. Ол онсыз 
да интернетте өріп жүр. Одан да оның 
орнын ойландыратын, толғандыратын 
тақырыпта оқылатын мақала жаз. 
Міне сенің ұтатын тұсың. АҚШ-тың 
қалаларында журналист ақпарат сұрап 
хабарласқанда газетінің атауын айтады. 
Өз есімін таныстырмайды. Ал ол ана 
адамның есінде сақталып қалады. 

Тағы бір ерекше атап өтерлігі, ұжым 
ауызбіршілігі үлкен рөл ойнайды. Жаза 
алмайтын адам болмайды. Мектеп оқу-
шысы да берген үй тапсырмасын жазып 
келеді. Тәжірибе адамда он немесе 
жиырма жылда қалыптаспайды. Ол – 
өмір бойы жиналатын біліктілік. Қазіргі 
журналистиканың мүмкіндігі зор. Сон-
дықтан баспасөзде қоғамда сілкініс 
туғызатын талдамалық материалдарды 
көбейту керек. Қазір қаралым, оқылым 
деген заманауи талапты да ескеру керек. 
Әлемдегі немесе астанадағы жаңалықты 
жұртшылық онсыз да көріп, біліп 
отыр. Ол оларға маңызды емес. Одан 
да өздерінің мәселесін газет бетінен 
көргісі келеді. Осыған жұмыс жасалса 
елдің іздеп жүріп оқитын басылымына 
айналары анық. Газеттің халыққа 
бергенінен берері көп, – дейді Нұртөре 
Жүсіп.

Мұндай қабырғалы қаламгердің 
орамды ойы жалпақ жұртшылықтың 
жүрегінен орын табары анық. Расымен, 
әрбір саланың мың қатпарлы иірімдері 
мен маңызды мәселелері, дәстүрлер 
сабақтастығы назардан тыс қалған 
емес. Дегенмен әлі де жетілдіре түсу 
керек. Халықтың ортасында жүріп, 
ойындағысын жазу журналистің түпкі 
ұстанымы екені хақ. Замана ағымын 
тамыршыдай тап басып, жастарды 
білім ге баулып, ізгілікке үндейтіні 
сондықтан.

ЗАМАН АлғЫРлЫҚТЫ 
ТАлАп ЕТЕдІ

– Дамыған елдердегі газеттің 
жайы қалай? Олар қалай әрекет етуде. 
Бұл туралы Сенат депутаты Мұрат 
Бақтиярұлы айтып берді.

– Материал өткір болса неге ел оқы-
масқа? Даму перспективалары әлде  қайда 
алда кеткен АҚШ, Еуропа, Жапония 
мемлекеттерінде баспасөзге сұраныс 

жоғары. Ол елдерде интернет жоқ деп 
кім айтты? Керсінше, әлеу меттік желі 
белсінділігі жоғары көрсеткішке ие. 
Ал бірақ халықтың газетке көзқарасы 
басқаша. Ол жақта тілшілік тіршілікті 
жанына серік еткен жалпы журналист 
қауымы өте белсенді жұмыс істейді. 

Жапонияның республикалық басылымы 
күніне үш мәрте  жарық көреді. Міне, 
жыл дамдық! Журналист ел ішіндегі 
елеулі жаңалықтарды елеп екшеп, 
уақытылы ұтымды жеткізе білсе жаһан-
дану үдерісіне ілесе алады. Заман 
салғырттықты емес алғырлықты талап 
етеді, – дейді ҚР Сенат депутаты Мұрат 
Бақтиярұлы.

гАЗЕТ – РухАНи 
дІңгЕгІМІЗдІң НЕгІЗІ

Газет баспаханадан шыққан сәттен 
енесіне еміренген құлындай елге 
жетуге асық тұрады. Оқырмандар үшін 
бізде барлық мүмкіндіктер молынан 
қарастырылған. Газет тек қағаз жүзінде 
емес, интернеттегі электрондық нұс-
қа лармен де шығарылуда. Соның 
арқасында баспасөз өнімдері бүгінде 
бүкіл дүниежүзіне таралып жатыр. 
Былайғы жұрт біле бермеуі мүмкін. 
Дегенмен газеттің ішкі аудиториясының 

да өзіндік қиыншылықтары мен қы-
зықшылықтары бар. Мақала тақы-
рыбына үлкен мән беріледі. Себебі 
ол басылымның бөркі іспетті. Қай 
материалдың қай жерге орналасуы 
редактор біліктілігіне тығыз байла-
нысты. Редактор көліктің жүргізушісі 
секілді. Тура тегіс жолмен жүруін 
қадағалап отырады. Сөйлемдегі бір 
әріптің маңыздылығын тілшілерден 
артық ешкім түсіне бермес, десем 
артық айтқандық емес. Әйгілі француз 
қолбасшысы Наполеон Бонапарт 
«Төрт дивизияң болғанша, төрт газетің 
болсын» деген екен. Сәл өткенге көз 
жіберсек ұлт зиялылары өз дәуірлерінде 
баспасөз арқылы халық санасын оятуға 
бағытталған дала қоңыраушысындай 
болып, елдік санаға әсер етті. 

– Қашанда мерзімді басылымның 
мәртебесі үстем. Онда ойдың тұны-
ғы, сөздің құндысы жазылады. Руха-
ни діңгегіміздің негізі. Газет – сауат-
тылық пен эстетиканың жар шысы. 
Тіл ұстартып, тәрбие беруші құрал. 
Бұл тұрғыдан алғанда оның бәсі 
биік. Өткенде облыс әкімі Нұрлыбек 
Нәлібаевпен кездесуімде аймақ бас-
шысы ақпарат құралдарының мате-
риалын, әлеуметік желі жазба ларын жиі 
қарап отыратынын айтты. Ол би ліктің 
баспасөзбен санасатынын білдіреді. 
Газет ел ішіндегі кемшілікті де, жетістікті 
де жаза білу, жариялай білу керек. Жата 
қалып жапсыра мақтай беруге мүлде 
болмайды. Орынды айтылған сын орын-
далады деп есептеймін. Салмақты сала-
ларды қамтитын төл газеттің әрбір саны 
танымдық материалдармен толығып 
тұрса нұр үстіне нұр болар еді, – дейді 
қоғам қайраткері Ибрагим Әбибуллаев. 

гАЗЕТТЕ АҚиҚАТЫ 
ЖАЗЫлАдЫ

Ақиқатында, газет те адам секілді. 
Дүниеге келеді, өседі, ер жетеді. Бірақ 
қартаймайды. «Газеттің өзі бір күндік, 
сөзі мың күндік» деген даналық сөз 
осындайда айтылса керек-ті. Ол – өмір 
айнасы. Заман ағымына сай ұрпақтан-
ұрпаққа жалғасып, жаңарып, жасарып 

отырады. Газет – тарих. Онда жазылған 
әрбір мақала өміршең. Себебі сиямен 
жазғанды, балталап өшіре алмайсың. 
Ал ел болашағы жалынды жастардың 
сырласына айналса, мәңгіліктің муза-
сына таңбаланғанын аңғартады. «Кітап 
құрттары» ұйымының жетекшісі 
Талғат Меңдібаевтың сөзінен осыны 
аңғардық.

– Жалпы газет оқу қазір ешкімге 
құпия емес қой. Бұрын әуежайда 
немесе пойызжолда күтуде отырған 
адамдар кәдімгідей кітап, газет оқып 
отырған. Бірақ газеттің оқу мәдениетін 
жоғарылату керек деп есептеймін. Себебі 
тек нақты ақпарат газетте. Әлеуметтік 
желіден оқыған хабарымыз ол біреудің 
арандату мақсатында жазылғаны 
болуы мүмкін. Газетте нақты зерттеліп, 
анық-қанығы айқындалған ақпарат 
жарияланады. Ал блогер кеше пайда 
болған дүние. Газет оқу мәдениетін 
қайта қалыптастырған дұрыс. Бірақ 
қазір цифрлық технология заманы бол-
ғандықтан газеттің сайт форматына 
мақалалардың өтуі де заңдылық. Газет 
редакциялары тұтынушының талабына 
сәйкес жұмыс істеу керек сияқты деп 
есептеймін, – дейді «Кітап құрттары» 
ұйымының жетекшісі Талғат Меңдібаев.

газет ОқУ Да мӘДениет

Басы 1бетте

Тілші түйіні
Газет – ұлтпен қатар жасасып келе жатқан руханият діңгегі. Бұл – қазаққа ұлт 

ұстазы Ахмет Байтұрсынұлы бастап берген жол. Оның көркем тілі, қуатты сөзі  
жастарды отансүйгіштікке баулып, елді бірлікке үндейді. Қажет кезде бұқара 
базынасын билікке жеткізеде біледі. Кезінде алаш көсемі Ахмет Байтұрсыновтардың 
қолтаңбасы қалған қазақ баспасөзі ұрпақтар сабақтастығымен жасай бермек. 
Оқырманның әдеби талғамы биік болған сайын баспасөздің рөлі беки түсіп, тынысы 
кеңи бермек.

Тұрар БЕКМЫРЗАЕВ

Ақмешіт АптАлығы

Басы 1бетте

– Бір мемлекетті аралауға қанша қаржы 
кетеді?

– Белгісіз. Бұл жағы адамға да, табаны тиген 
мемлекетке де байланысты. Мәселен, былтыр 4 
елге саяхаттадым. Шамамен 5-6 ай уақыт кетті. 
Соған 1 миллион 200 мың теңге жұмсадым. Ал 
Нұр-Сұлтан, Алматы және Көкшетау сияқты 
облыстарын бір айда аралап шыққаныма 300 
мыңға жуық теңге жұмсадым. Мысалы Пәкістанға 
саяхаттағанымда 1 рупия – 3 теңге болды. Ол 
кезде доллардың құны 500 теңгеден асып кетті. 
Алайда қазір 1 рупия – 2 теңге. Демек, бүгінгі 
жағдайда Пәкістанда 300 мың теңге орнына 200 
мың теңге жұмсар едім.

Жалпы айта берсең көп фактор әсер етеді. 
Адам ақшаны қалай жартақанына байланысты 
бәрі. Байқасаңыз, бейнежазбаларымның астын-
да, бірдеңе сатып алып жатқанда үнемі бағасын 
жазамын. Тағам бағасы, билет бағасы, қонақ 
үй бағасы дегендей. Сол бағаларға қарап сая-
хат қаншалықты арзан немесе қымбат екенін 
көрермен түсіне алады. Бір адамдар арзан десе, 
екіншісі, қымбат деуі мүмкін. Ол енді әркімнің 
мүмкіндігіне қарай.

– Қазіргідей қымбатшылық қос бүйірден 
қысқан тұста, қаржыны үнемдеп шетелге 
шығу үлкен тәуекелді қажет етеді. Жалпы 
ақшаны қалай үнемдеп, жеткізуге болады?

– Бұл енді күрделі сұрақ. Оны әркім әрқалай 
жасайды. Үнемді саяхаттау үшін, оған моральдық 
тұрғыдан дайын болу керек. Әдемі әрі әсерлі 
бейнежазбадағыдай саяхат болмайтынына дайын 
болған жөн. Мысалы, қиындыққа тап бол ған 
жағдайда мен өзіме «Темірлан, осында сая-
хаттағың келген өзің және осындай жағ дайларға 
тап болуың  мүмкін екенін іштей білдің. Сол 
себепті еш мұңайма!» дейтінмін. 

Қысқасы, саяхаттағысы келетін әр адам 
мынаны білуі шарт. Қазір кейбір тәжірибелі 
саяхатшылар «арзан саяхат», «эконом саяхат» 
деп курстар жүргізіп жатыр. Осыларға қатысу 
арқылы біраз дүние үйреніп, ақшаны жинау және 
ұтымды жұмсаудың жолын қарастыруға болады. 
Ең бастысы, үнемді саяхаттау үшін барлығын  
алдын ала жоспарлап алған дұрыс. Маршрут 
құрып, билеттерді ерте арзан бағаға сатып алу 
керек. Сосын бес жұлдызды қонақ үйде емес, 
хостелдерде түнеуің керек. Бір бөлмеде өзің 
ғана тұрмайсың, оншақты адаммен бөлісетініңе 
дайын болу шарт. Түнде ұйықтайын десең, 
біреулер телефонның даусын жаңғыртып видео 
көріп жатады, енді бірі қорылдап ұйықтайды, 
тағысын тағы. Хостелдің бір түні 1000-2000 
теңге шамасында. Тағы бір ескере кететін жайт, 
бай-бағландар баратын ресторандардан емес 
жергілікті кафелерден тамақтану қажет. Мен 
қайда және қандай тамаққа тапсырыс беретініме 
дейін алдын ала біліп, дайындалып отырдым. 
Көбіне кафелердегі тағамдардың бағалары 
400-500 теңгенің шамасында болады. Ақша 
үнем деудің тағы бір лайфхагі, таксимен емес, 
қоғамдық көлік немесе метроға міну де. Өз басым 
кейде тіпті жаяу жүріп, ақшаны үнемдейтінмін. 
Жалпы қалтаға қарай көсілген дұрыс.

Өз басым шетелге барсам ақша үнемдейтінім 
сонша, барған жерлерден елге алып қайту үшін 
бір тал зат та алмаймын. Өйткені басқа елде 
ақшасыз қалып қоймайын деп сақтанып жүремін. 

– Осы уақытқа дейін біршама ел 
араладыңыз, жер көрдіңіз. Әсіресе Азия 
елдеріне көп сапарлаттыңыз. Соның ішінде 
ұмытылмастай әсер қалдырған ел бар ма? 
Ұнағаны не, ұнамағаны не?

– Әрине бар. Ұмытылмастай есте қалғаны 
Бали мен Индонезия. Табиғаты ертегідегідей 

ғой. Айналаның бәрі жап-жасыл, табиғатына 
тек тамсана бересің. Таулы аймақ. Адамдары да 
мейрімді. Ең бастысы, арзан. Шомылуға арналған 
жағажай өте көп. Ал жергілікті тағам арзан және 
дәмді.

Әрине, Үндістан мен Пәкістан да ұнады. 
Арзан, калоритті, іш пыспайды. Иә, екеуі де 
лас ел. Лас болғанымен қызық. Лас дегеніне 
моральді дайын болсаң, көңілге тимейді. Мен 
Үндістанға осы үшін бардым десем де болады. 
Көше ортасында қоқыс жатады. Адамдармен 
қоса сиырлар да емін-еркін жүреді. Әр жері 
сиырдың тезегіне толып кеткен. Адам абыр-
сабыр шұбырып жүреді. Сауда да жүріп жатады. 
Әйтеуір қашан да шу.

Ал енді Мысыр ұнамады. Әр қадам сайын 
алаяқтық. Амалын тауып, сенен тек ақша суырып 
алу, алдап кету, лақтырып кету сияқты жағымсыз 
жайттар көп онда. Сол жағы көңіліме тиді, 

өйткені мен бұған моральді дайын болмадым. 
Қазір барсам, ол қателіктерді жібермеймін.

– Сіздің Көкшеге және еліміздің осы іспет
тес тағы бірнеше қаласына саяхатыңызды 
ютубтан көрдім. Өзге елдер мен өзіміздің 
елдің арасында нендей өзгешеліктер бар? 
Салыстармалы түрде айта аласыз ба?

– Туризм біздің елде де даму үстінде. Мысалы, 
экскурсиялық компаниялар Көлсай, Қайынды, 
Бозжыра секілді әдемі жерлерге саяхаттатады. 
Алайда Қазақстанның жолдары өте нашар, 
әдейі ойып тастағандай. Ойдым-ойдым әйтеуір. 
Қалаларда визуалды ақпараттар ағылшын тілінде 
жазылмайды. Басым бөлігі орысша, қазақша 
тіптен аз.  Ал ағылшынша мүлдем жоқ. Шетелде 
әр жерде жергілікті тіл мен ағылшын тілінде 
жазылады. Осыдан-ақ біраз нәрсені аңғарып 
тұрған боларсыз.

Мысалы, бізде ATM деген жазуды кездес-
тірмеймін. Бүкіл әлем АТМ дейді. Әлем солай 
сөйлейді, солай түсінеді. Ал бізде қалай? Бізде 
әр жерде «банкомат» деп жазылады. Осындай 

мысалдар айта берсек көп. Бізге Ресейден 
келген туристтер керек пе әлде ғаламның төрт 
бұрышынан қазақты және оның жері мен тарихын 
танығысы келетін туристтер керек пе деген сұрақ 
туындайды кейде.

Тағы бір жайт, мәселен мен барған елдер-
де туризмнің дамығаны сонша, такси жүр-
гізушілеріне дейін бәрі ағылшынша сөйлесе 
алады. Жергілікті тұрғындар шетел азаматына 
таңқалып емес, үйреншікті қарайды. 

Әр елге барғанда бірдеңе алып қайтасың. 
Кейде тамсанасың, кейде шошып қайтасың. 
Үндістанда мені бір нәрсе таңғалдырды. Ол жақ-
тың лас екеніне дайын болдым дедім ғой. Бірақ 
тіпті тағамдары да лас болатынын байқағанда 
«шок» болдым. Тамақтары ащы және дәмді, бірақ 
олар оны қалай дайындағанын көрмей-ақ қойған 
дұрыс. Тамақ дайындағанда арнайы қолғап ки-
мейді, ашық қолдарымен ұстай береді.

– Жалпы, осылай өзіңіз секілді емінеркін 
саяхаттау үшін қалай қаржы жинауға болады? 

– Ақшаны қалай жинауға болатыны 
туралы кеңес беретіндей деңгейде емеспін деп 
ойлаймын. Өзім ақшаны жақсы үнемдеймін. 
Мысалы, шопинг жасауға құмар емеспін. Әр 
уақытта ар тық шығын жасамауға тырысамын. 
Бір айтқым келетіні, саяхатқа ақша көп керек 
деген сөз миф. Арзан саяхат жасау еш қиын 
емес. Үнемдеу жолдары да көп. Саяхат қиын, 
қымбат деген бұл адамның басындағы барьер, 
блок деп көремін.

– Сіз жаныңызға ешкімді ертпей, жападан 
жалғыз саяхаттайсыз. Жалпы қырсырын 
қанша зерттесең де бұрын соңды табаның 
ти меген беймәлім елге жалғыз бару көзсіз 
батырлықты, жүректілікті қажет етеді. 

Бейнежазбалардан байқағанымыз, турис
тер көп аса бара бермейтін, нақтырақ айт
сақ, баруға қорқатын жерлерге барасыз. 
Басыңызға қауіп төнген не қандай да бір 
қиындыққа тап болған кезіңіз болды ма?

– Жалпы саяхаттарымда басыма қауіп төнген 
сәттер ешқашан болмаған.Танымаған елге жал-
ғыз бару үшін моральды тұрғыда дайын болу 
керек. Егер қазір мені үйде отырған жерімнен, 
еш дайындықсыз Үндістанға телепорт жасап 
жіберсе, онда ана жақта сасқалақтап қалар едім. 
Бірақ белгілі бір мемлекетке жолға шығарда, 
ақпарат іздеп танысқанда, виза жасатқанда, билет 
алғанда алдын ала моральды тұрғыдан дайын 
бола бастайсың. Саяхат – бұл естелікке қалатын 
нәрсе. Әсіресе, егер оны жазып алсаң.

Жалпы саяхат жайына келсек, ол бірнеше 
түрге бөлінеді. Мысалы, туристердің көп елге бара 
бермейтінінің негізгі себептерінің бірі, ол жақ та 
жағажай демалысы дамымаған болуы мүмкін.

Бірақ мен мәдени әрі рухани демалыс 
сыйлайтын, таным көкжиегімді дамытатын саяхат 
жасаймын. Мен үшін барған елімде жағажай 
болуы аса бір маңызды емес. Контент түсіремін. 

Әрине, контент түсірмейтін адам жағажайы жоқ 
жаққа көп аса барғысы келмейді. Біздің халықта 
саяхат дейтін «жағажай, бес жұлдызды қонақ 
үй, көрнекті жер, әлемнің жеті кереметі» деген 
нәрселермен ассоциацияланады.

– Әр ұлттың салтдәстүрін қоспағанда, 
тіліне дейін бөлек. Тіл табысу, сөйлеу қиындық 
тудырмай ма? Жалпы қанша тіл білесіз?

– Мен қазақ, орыс, ағылшын тілдерін жетік 
меңгергенмін. Түрік тілін жобалап түсінемін. 
Шетелде көбі ағылшын тілін біледі. Егер білмесе, 
қазір ХХІ ғасыр, технология дамыған заман, 
Google Translate аман болсын! Жалпы саяхат 
жасағысы келетіндер үшін негізі тіл білгенннің 
артықтығы жоқ деп ойлаймын.

– Шетелдік саяхатшылардың жүргізетін 
небір блогы не бағдарламалары бар. Олар да 
сіз секілді әлемнің әр түкпіріне сахаттайды. Бір 
бай қағанымыз, сіз әзірге мұхит асып Америка 
құрлығына не дамыған Еуропа елдеріне бара 
қоймадыңыз. Қызығушылық жоқ па әлде ат ба
сын онда бұрмауыңызға басқалай себеп бар ма?

– Еуропа маған аса қызық емес. Әсіресе 
контент жағынан. Мысалы, бардым делік, не 
істеймін онда? «Міне достар, қараңыздар, бұл 
Эйфель мұнарасы» деймін бе? Кім көрмеді 
бұл мұнараны? Сосын Еуропаның елдері бір 
біріне қатты ұқсас, көзің тойып қалады бір екі 
мемлекеттен кейін, басында қызық болады да 
кейін тез басылады. Тап сондай әсер Өзбекстанда 
болды. Ежелгі қалаларды араладым. Алайда 
Хиуа, Бұхараны аралап болған соң Самарқанды 
көруге анау айтқандай аса бір құлшыныс 
болмады. Себебі бәрі бірдей, көз тойды.

Ал көбі бара бермейтін, сәл жағдайы төмен 
мемлекеттер индивидаулды, ерекше. Глоба-
лизация әбден сіңген мемлекеттер бірдей, ал 
глобализация сіңбеген мемлекеттер әрбірі ерек-
ше. Еуропа оған қоса қымбат. Онда тек арнайы 
бір тақырып бойынша не бір мәселе бойынша 
бармасам, қатты бір қызығушылық жоқ. Оның 
үстіне маған дейін қаншама саяхатшы айтып 
кеткен дүниені қайталай бергеннен не пайда? 

Америка құрлығына бармаған себебім, тым 
алыс, жету қымбат. Жеткеніммен онда бірнеше 
ай қалу керек. Ал қазіргі таңда менде ондай 
мүмкіндік жоқ. Кейінірек мүмкін бола жатар. 
Бірақ Латын Америкасы маған өте қызық.

– YouTube каналыңызда көрермендер 
қарасы қалың. Бұл желі пайда әкеліп тұр ма? 
Сондайақ танымалдылығыңызды арттыруға 
әсер етті ме?

– Ютуб монетизация ақша әкелуде. Бірақ 
саяхатқа жұмсаған ақшамды ақтамайды. Жоба мен 
жартысын шығарып қалар. Қазіргі таңда соның өзі 
үлкен көмек болып тұр маған. Демеуші керек-ақ. 
Табыла қалса, контентімді жиі және сапалырақ 
жүргізуіме әсер етер еді. Ал сапалы дүниенің 
халыққа тигізер пайдасы орасан екенін өзіңіз 
де білесіз ғой. Қазіргі күніме де шүкір. Жылдан 
жылға оқырмандарымның да, көремендерімнің де 
саны артып келеді. Ютуб арнамды үлкен саяхатқа 
шыққаннан бері 2019 жылдардың қазан айынан 
жүргізіп келемін. 2020 жылы көрермендерім 
көбейіп, таныла бастадым. Сол уақыттары ютуб 
жарнама көрсеткеннен маған 150-200$ беріп 
тұрды. Қазір саяхат шама лы саябырсыды. Қазір 
айтарлықтай ақша түсіп тұрған жоқ.

– «Жиһанкез Темірланның» өмір бағытын, 
мақсатын, ойын білсек...

– Мен қызылды-жасылды дүниеге аса бір 
қызықпаймын. Дүниемнің болғанын қалап, 
қымбат заттар алғанмен, оған деген қызығушы-
лығым тез басылып қалады. Сондықтан мен 
ақша жинап, оны әлемді саяхаттауға жұмсағанды 
дұрыс санаймын. Өміріңнің бос өтпегені, таным 
көкжиегіңінің кеңейгені дұрыс қой. Менің 
мотивациям – осы.

– Түсінікті. Алда қандай мемлекеттерге 
саяхаттамақ ойыңыз бар?

– Көрермендерім де «қашан саяхатқа шыға-
сың? Анда бар, мында бар» деп жазып жатады. 
Ойда біршама ел бар. Бірақ алда саяхаттағым 
келетін негізгі бағыт – Африка мен шығыс 
Еуропа елдері.

– Соңғы сауал. Сіздің ойыңызша әр азамат 
әлемнің қай елін, қай қаласын көру керек?

– Азия мен Еуропа елдерін айтуға болады. 
Алайда менің айтпағым басқа. Біздің азаматтар 
дамыған елдерді көрсе екен. Сондай-ақ демокра-
тиялық, саяси жүйесі парламенттік, сол елдер-
дің саяси жағына үңілсе деймін. Тәуелсіз 
журналистика мен тәуелсіз сот не екенін білсе 
екен. Сонда мүмкін отанымыз нағыз даму 
жолына түсіп қалар.

– Риясыз әңгімеңізге рақмет!
Сұхбаттасқан

Ақтілек БІТІМБАЙ

жаһанға құмартқан жиһанкез

Оның айтуынша, екі жыл бұрын 
лицензиялау мен мемлекеттік бақылауды 
қайтаруға әрекет жасалған. Алайда сол 
кезде кәсіпкерлер палатасының, бала-
бақшалар қауымдастығының және бірқатар 
мемлекеттік органның ұста нымы бұл 
норманы заңға енгізуге мүмкіндік бермеді. 
Бірақ білім министрі бұл бағыттағы 
жұмысты тоқтатпай, мемлекеттік аттес-
таттау жүйесін енгізді. Бірақ оның нәтижесі 
көңілден шықпай отыр. Себебі тексерістен 
өткен балабақшалардың 80 проценті мем-
лекеттік аттестациядан өте алмаған. 

Бүгінде Қызылорда қаласының өзін-
де 200-ден астам жеке балабақша бар. 
Олар кәсіптік нысан ретінде есептеледі. 
Алайда саны жағынан басымдық та-
ны тып отырғанымен, халық арасында 
сапасы жөнінде айтылар сын-пікірлер аз 
емес. Мәселен, балабақшаны 50 балаға 
деп ашады. Бірақ онда 40 бала ғана бар. 
Сондай-ақ бір тауықтың етімен 30 балаға 
тамақ істейді деген түрлі әңгіме халық 
арасында өріп жүр. Ал тәрбиешілердің 
тұрақты жұмыс істемей, жиі өзгеретіні тағы 
бар. Мақаламызды оқып отырған оқырман 
«бұл жәй сөз» деуі де мүмкін. Бірақ жел 
тұрмаса шөптің басы қи мылдамайтынын 
ұмытпайық. 

Мемлекет басшысы 2020 жылдан 
бастап 2023 жылға дейін шағын кәсіп-
керлік субъектілерін, оның ішінде микро-
кәсіпкерлік субъектілерін тексеру ді және 
профилактикалық бақылау мен қада-
ғалауды барып жүргізуге мораторий 
жариялағаны белгілі. Осыған орай құзырлы 
орындар жоғарыда айтылған мәселенің 
анық-қанығына жете алмай отыр. Себебі 

олар кез келген уақытта барып, жеке 
балабақшаларды тексере алмайтындарын 
алға тартады. 

Алайда жергілікті тұрғындардың кей-
бір жеке балабақшаның сапасына көңілдері 
толмайды. Үйге келісімен балалар аш-
тықтан келгендей тамаққа бас салады. 
Әрине, бір сағат көлікте отырған баланың 
түрін елестете беріңіз. Тіпті еріндері бір-
біріне жабысып, шөлдеп келеді. Бірақ 
мемлекеттік балабақшаға қарағанда тө-
лейтін ақшасы аздау. Бір үйден бірнеше 
бала шықса, жеңілдігі тағы бар. Сондай-ақ 
үйден алып кетіп, есігіңнің алдына дейін 
әкеп бергенді кім құп көрмесін. Дегенмен 
таяқтың екі ұшы болғандай, мұның жақсы 
мен жаман жағы да болып тұр. 

Өткен жылы қалалық мәслихат 
депутаты осы саланың басы-қасында 
жүр ген Раушан Жәдігерқызымен сұх-
баттасқан едік. Сонда ол кісіге қазір көбі 
баласын жеке балабақшаға беруге мәжбүр. 
Олардың сапасына көңіліңіз тола ма? 
Қызметі талапқа сай ма? Қалай ойлайсыз 
деген сұрақ қойдық. Ойланбастан «баланы 
бизнеске айнал дырған балабақшалар бар» 
деп жауап берді. Сол сөзі мені әлі күнге 
дейін ойландырады.

– Қалалық білім бөлімінің жоспары 
бойынша қаладағы балабақшалар 7 ай-
маққа бөлінген. Әр аймақта 36 балабақ-
шадан бар. Мен бірінші аймақтың же-
текшісімін. Қарамағымда 3 мемлекеттік, 
33 жеке балабақша бар. Қазіргі кезде олар 
бір-бірімен тығыз байланыста жұмыс 
істейді. Жекелердің заманға сай, балаға 
жағдай жасалуын арасында зерделеп, 

қадағалап отырамыз. Қалалық білім 
бө лімінің мамандары мен бірге жеке 
балабақшаларды аралаймыз. Сол кезде 
көңілім толған, сондай-ақ әттеген-айы 
басым балабақшалар да кездесті. Мәселен, 
«Ханшайым ана», «Шырағым-ай», «Жеті 
қазына» балабақшаларын ауыз толтырып 
айтуға болады. Бір өкініштісі, баланы 
бизнеске айналдырғандар да кездесті. 
Оларды көріп, менің де қарным ашты. 

Алдағы уақытта түзететіндерін айтып, 
енді қайталанбайды, талапқа сай қызмет 
етеміз деп уәдесін бергендер де болды. 
Талапқа сай келмейтін  балабақшалар 
әлі де бар. Қазіргі ата-аналар жеке 
балабақшаның тасымалдауына қызығып 
береді. Кейде өздері көлікке мініп барып, 
көзбен көрсе ғой деп ойламын. Бұл жерде 
баланың өмірі маңызды екенін ескеру 
керек. Сондықтан ата-ана ең бірінші өзін 
емес, баласына жайлы жерді іздеуі қажет, 
– деді депутат.

Осы сұхбаттан кейін жекеге баратын 
қыздарымды бірден мемлекеттік бөбек-
жайға ауыстырдым. Расында, соңғы екі 
жылдағы карантиндік талап бойынша 
балабақашаға кіру мүмкін болмады. Тіпті 
баланы апарған күннің өзінде есіктің 
аузынан тастап кетесің. Әр жағында қандай 
жағдай, не болып жатқанын ойлаудың өзі 
қорқынышты. 

Бәріне бірдей топырақ шашудан ау-

лақ пыз. Десе де 200-ден астам бала бақ-
шаның ішінде барлық жағдайы жасал-
ған, талапқа сай, тамағы құнарлы, балаға 
қолайлы жеке балабақшалар бар. Ал кері -
сінше баланы бизнеске айналдырып отыр-
ған кәсіпкерлерді де кездестіресің. Оны 
жоққа шығаруға әсте болмас. Бүгінде 
балабақшалардың басым бөлігінде бейне -
камера орнатылған. Кейбірінде ата-ана-
лардың онлайн қарап отыруға мүм кіндігі 
бар. Олар баласының не ішіп-жеп, уақытын 
қалай өткізіп жатқанын қадағалап отырады. 

Далада бала жата ма? Арамызда сапа-
сыз балабақшаға барғанша, үйде отырғаны 
дұрыс дейтін ата-аналар да бар. Алайда 
бала-шағаның қамы мен жұмыста жүрген 
жандар амалдың жоғынан бауыр еті бала-
сын тәрбие шілерге сеніп тапсырады. 
Жалпы қала баласы үшін балабақшаның 
орны бөлек. Өйткені мұнда тұратын ата-
ананың 90 проценті баласын бөбекжайға 
береді. 

– Мен осы уақытқа дейін бірнеше 
жеке балабақшада жұмыс істедім. Сон-
дай-ақ барлық бөбекжайға семинарға 
барып жүрдім. Ең басты айырмашылығы 
балабақшада тәрбиешіге заң бойынша 
толық жұмыс күні 4 сағат 48 минут уақыт. 
Бұл қағида тек мемлекеттік балабақшаларда 
ғана сақталған. Ал жекелерде тәрбиешілер 
азаннан кешке дейін жұмыс істейді. Қазіргі 
кезде туған баласының шулағанын көтере 
алмайтын ата-аналар көп. Оның қасында 
жеке балабақшадағы тәрбиешілер күнде 
20 баламен сегіз сағат жұмыс істеу, кім-
кімге болса да оңайға соқпайды. Әрине, 
осыдан кейін түрлі жағдайлар орын алуда. 
Бір балабақшаға ағылшыннан сабақ беруге 
барғанымда, түскі асқа тек сорпа тамақ  
бергенін көрдім. Екінші тамағы қайда? деп 
сұрағанымда «оны түстен кейін береміз» 
деп жауап берді. Балабақшаны ашқаннан 
кейін құрылтайшы баланың өмірі мен 
ден саулығына жуапкершілікпен қарау 
керек. Өйткені бала өмірі бейқамдықты 
көтермейді, – деді Гүлзат Мұратбекқызы.

Қазақта «мамандық пен жар таң-
даудан қателеспеу керек» деген тәмсіл 
бар. Тәрбиеші боламын деп таңдаған 

адам жұмыс барысындағы қиындықтар 
мен жауапкершілікті сезіне білуі керек. 
Күні ертең ел келешегіне үлес қосатын 
балаға бастапқы тәрбие беретінін ескеруі 
керегі тағы бар. Баламен жұмыс істеп, 
олардың қырсық та қыңыр мінезіне төтеп 
беру оңай емес екені белгілі. Қазіргі 
бала «Менің айтқаным ғана болады», 
«менікі дұрыс» деп жылап қорқытады. 
Олар кімнің қалай сөйлегеніне дейін 
аңғарып, бәрін біліп тұрады. Қит етсе, 
ата-аналарына бізге ұрысты, ұрды деп 
арызданып жатады. 

Бүгінгі жеке балабақшадағы келең-
сіз діктің басты себептері – жалақы 
мөлшерінің төмендігі, мамандыққа деген 
сүйіспеншіліктің болмауы, жеке басының 
мәселесі де әсер етуі әбден мүмкін. 
Расында, жекелерде біріншіден айлық аз, 
екіншіден уақытылы емес. Мұндай жағдай 
жеке балабақша қызметкерлерінің көңіл-
күйін түсіріп, жүйкесін жұқартады.

Сондықтан мемлекеттік балабақша-
мен жеке балабақшаны салыстыруға әсте 
келмес. Себебі олардың арасы жермен 
көктей. Мәселен, баланың барлық керек-
жарағын мемлекет өзі қамтамасыз етсе, 
жеке балабақшада оған кәсіпкер өз 
қалтасынан шығарады.

Осы ретте жеке балабақшаның саны 
көп, сапасы қандай? деген сауал ды 
облыстық білім басқармасы мен қалалық 
білім бөлімінің жауапты мамандарына 
қойған едік. Олар жеке балабақшалардың 
санитарлық жағдайын тексеріп, баланың 
санын анықтауға мүмкіндік жоғын алға 
тартты. Өйткені бұл кәсіпкерлік нысанның 
құқығына қол сұғумен бірдей екен. 

Ақмарал ОлЖАБАЙ

бала өмірі беЙқамДықты көтермеЙДі

Ақмешіт АптАлығы

Иә, мұндай жайттар 
бү гінде кездесіп тұрады. 
Бір-бірінің тегін біліспей 
«күйдім-сүйдімге» басып, үй-
леніп жатқандарды да естіп 
жүрміз. Ал бұрын мүлде 
бөлек-тін. Үлкендеріміз әуелі 
адамның тегін сұрасатын. 
Қазақ өзі туысшыл халық. 
Сонау ата-бабадан қалған 
өсиетті жадынан шығармай, 
салт-дәстүрді бекем ұстанған. 
Көп жағдайда қазақ өз руынан 
шыққан батыр, билерді 
алға тартып мақтанатыны 
рас. «Мен пәленшенің ұр-
пағымын, ол осындай бол-
ған» деген секілді тарих 
ақтарысып, дүйім руға, 
тұтас елге аты мәшһүр 
ұлыларын айтқанда алдына 
қара түсірмейді. Алайда, сол 
жандар атағы айға жеткен 
бабаларын емес, жеті атасын 
біле ме екен, деген ой келеді 
кейде.

Халқымыздың дәстүрінде 
жеті ата әке жағынан тектің 
таралуы ғой. Қос жақтың 
руында, жеті атасында 
жақындық болса, ондай 
неке қабыл етілмейтін. 
Ондай некеге ешқашан бата 
берілмеген. Бұған тарих-
тағы «Қалқаман-Мамыр» 
оқиғасы дәлел бола алады. 
Өйткені бабаларымыз қан 
тазалығына қатты мән бер-
ген. Жеті атаға дейін қыз 
алыспаған. Мұның барлығы 
қан жақындастырмау үшін 
жасалған. Мысалы, туыс 
адамдар үйленетін болса, онда 
олардың балалары не одан 
кейінгі ұрпағы ауру болып 
туады, кемтар болып өседі 
деген сенім бар. Бұл қағида 
қазіргі кезде медициналық 

тұрғыда да дәлелденген. 
Содан болар, ертеректе қазақ 
қыз алғысы келсе, бөгде 
рудан таңдайтын. 

Осы жерде тарихқа бір 
үңіле кетейік. Сонау хандық 
кезеңде арабтың туыс, қандас 
адамдар балаларының өзара 
отау құра беру салты бізге 
сіңіп кете жаздағаны белгілі. 
Есім ханның тұсында бұл 
жағдайға тыйым салынған. 
Ол: «Кімде-кім бір-біріне 
туыс екенін біліп тұрып 
үйленсе, өлім жазасына тар-
тылады» деп бұйрық шы-
ғарған. Осылайша Есім 
хан қазақтың таза қанды, 
зиялы, ақылды һәм өз тегін 
құрметтейтін халық болып 
қалыптасуына зор үлес қос-
қан. Сондықтан кез келген 
әке өз баласына кішкентай 
кезінен бастап жеті атасын 
жаттататын. Ел ішінде «Жеті 
атасын білмеген жетесіз», 
«Жеті атасын білген ер, жеті 
жұрттың қамын жер» деген 
қанатты сөздер көп кездеседі. 
Сол үшін әр адам ұрпағым 
таза болсын десе, баласына 
жеті атасы, тегі, туралы 
айтып беруі қажет. Бұрын 
бала ер жетіп, үйленуге 
дайын болғанда, әке-шешесі 
текті елдің қызын «көздеп» 
отыратын болған. Тіпті қа-
зақтың дархандығы мен 
парасаттылығы ұштасқан 
аза матпен бесік құда болу 
дәстүрі де ұрпақ тазалығына 
ерекше мән бергенін көр-
сетеді. Бұл – қан тазалығы, 
әулетке тән қасиеттер мен 
өнерді келешекке жеткізу 
қызметін қоса атқарған. Ең 
бастысы, мұнда ұлттық код 
сақталады. 

жеті атасын 
білмеген...

«VISA» ЖАСАп БЕРЕМІН дЕп 
АлдАғАН

Қызылорда қалалық полиция басқармасының 
кезекші бөліміне 49 жастағы қала тұрғыны жүгінген. 
Арызданушының айтуынша, бейтаныс азамат Оңтүстік 
Кореяға жұмысқа тұрғызуға екі баласына виза  
құжаттарын рәсімдеп бере алатынын  айтып, 1 миллион 
500 мың теңге ақшасын алған.

Сол күні полицияға төрт қала тұрғыны алаяқтық де регі  
бойынша осындай мазмұнда арыз берген. Олардан  жұмыс 
ақысы үшін 700 мың теңгеден алған. Жалпы келтірілген 
шығын 4 миллион 300 мың теңгені құрады.

Қызылордалық полицейлер жедел-іздестіру жұмыстарын 
жүргізіп, күдікті деп танылған облыс тұрғынын анықтап, 
полиция бөліміне жеткізді. Орта жастағы күдіктінің жалған 
ақпарат беріп, ақшаны өз қажеттілігіне жұмсағаны  белгілі 
болды.

Қазіргі уақытта аталған дерек бойынша Қазақстан 
Республикасы Қылмыстық кодексінің 190-бабының 
1-бөлігі, яғни алаяқтық бойынша сотқа дейінгі тергеп-
тексеру әре кеттері жүргізілуде. Күдіктіге қатысты ешқайда 
кетпеу және тиісті мінез-құлық туралы қолхат түрінде 
бұлтартпау шарасы таңдалды. Полицейлер оқиғаның мән-
жайын анықтауда.

«БОРЫШКЕР» ІСШАРАСЫ ӨТудЕ
630 маусым аралығында облыс көлемінде әкімшілік 

құқық бұзушылық жасап, айыппұл төлемей жүрген жеке 
және заңды тұлғалардың айыппұлдарын өндіру бағытында  

прокуратура органдары жеке сот орындаушылармен 
бірлескен түрде «Борышкер» жеделпрофилактикалық іс
шарасын өткізуде. 

Іс-шара басталғалы айыппұл төлеуден жалтарып жүрген 
екі құқық бұзушы анықталды. Оның ішінде әкімшілік құқық 
бұзушылық жасаған «Лексус» автокөлігінің иесінен 226 мың 
662 теңге айыппұл өндірілсе, 364 мың 497 теңге айыппұлын 
төлемей жүрген құқық бұзушының «КАМАЗ»  автокөлігі 
айып алаңына қойылды.

ҚР Әкімшілік құқық бұзушылық туралы кодексінің 
893-бабына сәйкес әкімшілік жауаптылыққа тартылған тұлға 
айыппұлды қаулы заңды күшіне енген күннен бастап 30 
тәуліктен кешіктірмей төлеуі тиіс. 

ҚАлА ТҰРғЫНЫ ЕСІРТКІ 
ТАСЫМАлдАғАН

Облыс көлемінде ұйымдастырылған «Қарасора» жедел
профилактикалық шарасы барысында 8 маусым күні 
облыстық полиция департаментінің патрульдік полиция 
ротасының қызметкерлері «ШымкентСамара» тас жолы, 
яғни Жалағаш ауданы тұсында қызмет атқару барысында 
«Фольксвагенпассат» автокөлігін жол ережесін бұзғаны 
үшін тоқтатқан. 

Тексеру барысында жолаушыдан полиэтилен пакетіне 
оралған шөп ұнтақтары тәркіленіп, сараптамаға жолданды. 
Сараптама қортындысына сәйкес тәркіленген зат «кептірілген 
марихуана» екені анықталып, күдікті ұсталды.

Аталған дерек бойынша Қазақстан Республикасы 
Қылмыстық кодексінің 296-бабы 2-бөлігімен, яғни есiрткi, 
психотроптық заттарды, сол тектестерді өткізу мақсатынсыз 

заңсыз дайындау, қайта өңдеу, иемдену, сақтау, тасымалдау 
бойынша сотқа дейінгі тергеп-тексеру әрекеттері жүргізілуде.

дЕСТРуКТиВТІ дІНи АғЫМ 
ҰСТАНуШЫСЫНА 

АЙЫппҰл САлЫНдЫ
Қызылорда қаласында орналасқан мешіттердің  бірінде  

бас имамның ескертуіне қарамастан діни қызметкерге 
кедергі  жасағаны үшін деструктивті діни ағымын ұстана
тын 35 жастағы қала тұрғыны ұсталды.

Оған қатысты Қазақстан Республикасы ӘҚБтК-нің 
490-бабының 8-бөлігіне, яғни Қазақстан Республикасының 
діни қызмет және діни бірлестіктер туралы заңнамасын бұзу 
бойынша құқық бұзушылық жасағаны үшін әкімшілік іс 
қозғалған.

Сот қаулысымен деструктивті діни ағым ұстанушысы 
кінәлі деп танылып, оған  428820 теңге  көлемінде  әкімшілік 
айыппұл салынды.

СОТТЫ БОлғАН АЗАМАТ 
ҰРлЫҚпЕН ҰСТАлдЫ

Қызылорда қалалық полиция басқармасының кезекші 
бөліміне 29 жастағы қала тұрғыны арызданған. Ол қала 
орталығындағы ірі сауда үйінің алдында тұрған «FUL» 
маркалы велосипедін белгісіз біреудің ұрлап кетіп, оқиға 
орнынан қашып кеткенін айтқан.

Бұдан бөлек,  сол күні полиция басқармасының жедел 
«102» арнасына сауда үйінің саудагері және қала тұрғыны арыз 
берген. Күдікті азамат сөреде сатылымда тұрған тұрмыстық 
заттарды және көпқабатты үйдің алдында тұрған «LAUX» 
үлгісіндегі велосипедті ұрлап кеткен. 

Полицейлер «ізін суытпай» бұрын сотты болған 42 жастағы 
қала тұрғынын ұстады. Бұл азаматтан айғақ зат ретінде 
ұрланған велосипедтер және тұрмыстық заттар  тәркіленіп, 
иелеріне  қайтарылды.

Аталған дерек бойынша Қазақстан Республикасы Қыл-
мыстық кодексінің 188-бабы 3-бөлігінің 3-тармағы, яғни 
тұрғын, қызметтiк немесе өндiрiстiк үй-жайға, қоймаға не 
көлік құралына заңсыз кiрумен жасалған ұрлық бойынша 
сәйкес сотқа дейінгі тергеп-тексеру әрекеттері  жүргізілуде. 

Аслан НҰРАЗғАли,
Мәліметтер облыстық полиция департаменті мен қалалық 

полиция басқармасынан алынды

құқық құрығы

P.S. Жоғарыда айтылған мәселе бүгінде өзектілігін 
көрсетіп отыр. Қазақ ешқашан бұл нәрсеге бей-жай 
қарамаған. Ендігі міндет – жас буынға жеті атасын 
танытып, дәріптеу. Келер қатердің алдын алмасақ, тартар 
зардабымыз одан да сорақы.

К.АҚТАН

ТАңМЕН 
ТАлАСҚАНдАР 

Таңғы 7-00. Кейбіріңіз шырт ұйқыда 
жатқан боларсыз. Ал бұл кезде тазалықшылар 
өздеріне белгіленген жерге жаяулатып 
келіп, жұмысын бастайды. Өйткені бүкіл 
қаланың тазалығы – «Қызылорда тазалығы» 
мекемесінің жауапкершілігінде. Осыны 
сезінген олар халық жұмысына бара 
жатқанда қаланы тазалап тастауға тырысады. 
Кейбіреулер сағат 9-да басталатын жұмысқа 
кешігіп келеді ғой. Мен де осы әдетке салып, 
бұл кісілердің жұмысына кешігіп келдім. 
Бізге қаламыздағы Сүлейменов көшесін 

тазалап, талдарын әктеу міндеті бөлінген. 
Жастары үлкен болса да  апалар бұл жұмысты 
қиынсынып тұрған жоқ. Қолдары ширақ 
екен. Тез-тез талдарды әктеп бастап кетті.

Жұмыс барысында «Қызылорда 
тазалығы» мекемесінің тазалық бөлімінің 
бастығы Гүлзинат Жұмабековамен аз-кем 
тілдестік. «Қызылорда тазалығы» 
мекемесінде 115 тазалықшы қызметкер бар. 
Одан бөлек жүк тиейтін 50 адам еңбекпен 
қамтылған. Гүлзинат апай жұмыстың ауыр 
екенін жасырған да жоқ. 

– Мұнда жұмыс істейіндердің еңбегі 
адал. Олар қандай қиындыққа да шыдап, 
көше тазалауға бар күштерін салады. 
Қалай десек те аптап ыстықта далада көше 
тазалап жүру оңай емес. Қазіргі таңда 
көше тазалау қарқынды жүріп жатыр. 
Жасыратыны жоқ, бүгінде арықтар қала 
халқының қоқыс тастайтын жеріне айналған. 
Тіпті бүгін тазаланса, ертеңіне-ақ қоқысқа 
толып қалады. Пластикалық ыдыстар мен 
қалталардан, қағаздардан аяқ басып жүре 
алмаймыз. Тіпті тағам қалдықтары мен 
босаған ыдыстарды көшеден көруге болады. 
Себебі жеке тұрғындар қоқыстарын кез 
келген жерге тастап кете береді, – дейді 
Гүлзинат Жұмабекова.  

Байқағанымыз, көше тазалауға жастар 
келе қоймайды. Көбіне зейнет жасындағылар 
және жұмыспен қамту бөлімі жіберген 
жұмыссыз жандар. Мұнда күнделікті сегіз 
сағат жұмыс, аптасына бір күн демалады. 
Жылына бір рет еңбек демалысына шығару 
міндетті түрде сақталған.

– Біздегі мәселе жастар мұндай жұмысқа 
келмейді. Сонымен қатар ер адамдар да 
қауқарсыз. Әсіресе әйел кісілер осындай ауыр 
жұмысты арқалап жүр. Тазалықшылардың 
өтініші коммуналдық қызметкерлерге арнайы 
үй салынса. Себебі мемлекеттік қызметкер 
ретінде тұрғын үй кезегіне де тұра алмайды. 
Қызметкерлер арасында жалғызбасты, көп-
балалы әйелдер бар. Олар пәтер жалдап 
тұрады. Сондықтан осы кісілерге арнап 

жатақхана, болмаса арнайы баспана 
ма салынса, – деген ұсынысын 

жеткізді Гүлзинат апай. 
Ескере кететін жайт, қала 

әкімі Асылбек Шәменов 
жастарды ынталандыру 

мақсатында қызметтік 
пәтер беру мәселесі 
қарастырылып жат-
қанын айтқан бола-
тын. Тазалық шыларға 
көрсетілетін қолдау 
мен көмек әлі де 
жалғасын табатыны 
сөзсіз. 

ТЫНЫМ 
ТАппАЙТЫН 

ТАЗАлЫҚШЫ
Сағат тілі 10-00-ді көрсетіп 

тұрса да күн ыстық. Аузым кеуіп 
барады. Шөлдедім. Тазалықшы апайлар 

біраз жұмысты еңсерген соң, ол кісілерді 
әңгіме тарттым.

Жұмакүл Боханованың көше тазалаушы 
болып жұмыс істегеніне 12 жылдан астам 
уақыт болған. Таңғы сағат алтыда тұрып, 
үйдің тірлігін жасайды. Себебі сағат 7-де 
жұмысына кірісуі тиіс. Қаламыздың көшесін 
сыпырып, қоқысын тазалайды.  «Ақмешіт» 
мөлтек ауданы және қала орталығындағы 
көшелерді,  «Қауын базар» маңын тазарту 
оның міндеті саналады. Таңнан кешке дейін 
ерінбей, тазалық жұмыстарымен айна лыса-
тын ол  бізге жұмысы туралы айтып берді. 

– «Еңбектің наны тәтті» демекші ең-
бектенген адам далада қалмайды. Өзімізге 
белгіленген аумақты, көшелерді қоқыстан 
тазартамыз. Тал әктейміз. Кейде қап-
қаппен қоқыс жинаймыз. Жұмыс болған 
соң, қызығы да қиындығы да кездеседі. 
Ішің ашитыны, кейде машинада кетіп бара 
жатып, қоқыстарын лақтыра салады. Әсіресе 
ер-азаматтар. Солардың анасы жоқ па деп 
ойлаймын. Олардың санасына «тазалықшы 
тазалауы тиіс, айлық алып отыр» деген ой 
кіріп кеткен. Жастар тазалап жүргеніңді 
көріп тұрып, сусынның ыдыстарын, қағазды 
тастап кете береді. Жеке тұрғын үйлердің 
арасындағы шашылған қоқыстарды теріп, 
жинаймыз. Көпқабатты үйдің тұрғындары 
төбемізден қоқыс тастаған кездер де 

болған. Сол қоқысты әкеліп, контейнерге 
салуға ерінеді. Біздің жинап жүргенімізді 
көріп тұрып, төбеде балконнан лақтырады. 
Шаршайтын кездер болады. Бірақ осы 
жұмысқа етіміз үйренген. Бұл жұмысты 
жастар істей алмайды. Қыста желдің ызға-
рында, қалың қарды тазалау оңай емес. Жазда 
өздерің көріп тұрғандай күннің ыстығына 
қарамастан еңбек етіп жүрміз,  – дейді ол.  

Тазалықты жаны сүйетін Жұмакүл апа 
саудагер болып еңбек етті.  Қазір көше 
тазалап, адал қызмет етіп жүргенін мақтан 
етеді. Бірақ, тұрғындар еңбектерін баға-
ламайтынына налиды.  

Жұмакүл Боханова тыным таппай, еңбек 
еткеніне 95 мың теңге айлық алатынын 
айтады. Аймақ басшысы тазалықшыларға 
қоғамдық көлікте жүру үшін тегін билет 
берілетінін айтқан кезде қатты қуанды. 
Бүгінде билеттің игілігін көріп жүр. 
Алайда жеке маршруттар үшін тегін билет 
жарамайды екен. Оның өтініші, алдағы 
уақытта осы мәселе реттелсе. Сонымен 
қатар «еңбек демалысымда шипажайға тегін 
жолдама алып, денсаулығымды жақсартып 
қайтсам» деген жоспары да бар. 

Талдарды әктеп жүріп, көшедегі қоқыс-
тарға көзім түсті. Түрлі иіс, ішінде не 
жоқ дейсіз. Бәрі бар. Кейбірінің пакетін 
иттер тістеп, шашып тастаған. Әр жерден 
теріп алу қажет. Бір көшенің бойындағы 
әр жерде жатқан қоқысты теремін деп, 
неше рет еңкейіп, неше рет иілесің. Үлкен 
кісілердің белдерін ауыртатыны анық. 
Күннің суығында қолғаптан да ызғар өтіп 
кетеді. Аяқтан өтетін ыза айтпасақ та 
түсінікті. Ал жаздың аптап ыстығында бір 
көшені жағалай қоқыс жинау оңай емес. Ол 
кісілер бір күнде қаншама шақырым жаяу 
жүреді. Міне, осы жұмыстың барлығын 
«Қызылорда тазалығы» мекемесінде қызмет 
ететін тазалықшылар жасайды. Сондықтан 
да жылына бір рет еңбек демалысы кезінде 
шипажайға тегін жолдама беру ол кісілерді 
қуантады.

«қала таЗалыҒы – БіЗдіҢ міНдет»

P.S. Қала тазалығы бір мекеменің ғана емес, тұрғындардың да қолында. Мәселен, 
«Қызылорда тазалығы» мекемесі бүгінде шаһардың мұнтаздай болып тұруы үшін 
қарқынды тірлік жасауда. Дегенмен арқаны кеңге салып отыра бермей, тазалыққа сіз 
де үлес қосыңыз. Ауланы ретке келтіріп, ұқыпты ұстау санитарлық талап қана емес, 
мәдениет пен талғамның белгісі. Тазалық – табалдырықтан басталатынын ұмытпаңыз. 
Бұл кісілердің еңбекқорлығына бір күнде тәнті болдым. Олардың еңбегіне басымды идім. 
Тазалықшы кісіні көргенде өзіңіздің анаңызды елестетіңіз, олардың еңбегін бағалаңыз. 
Арасында сізде иіліп, жерде жатқан қоқысты алыңыз. Мүмкін сонда ғана қала қандай 
еңбекпен тазарып жатқанын сезінерсіз. Тазалық сақтауға бәріміз үлес қосайықшы... 

Айтолқын БАТЫРБАЙЫЗЫ
Суреттерді түсірген Нұрболат НҰРЖАуБАЙ

